
Mamlakatimizning jahon iqtisodiyotiga jadal integratsiyalashuvi sharoitida,
shuningdek butun dunyoda yuz berayotgan ijtimoiy-iqtisodiy islohotlar hamda
xalqaro bozorlardagi kuchli raqobat jarayonlari bank tizimida risklarni
boshqarishning mavjud usullarini takomillashtirish zaruriyatini taqozo etmoqda.
Xalgaro bank amaliyotida faoliyat yuritadigan qator tijorat banklari Markaziy
banklar va xalgaro Bazel qo‘mitasi tomonidan o‘rnatilgan yagona me’yor va
mezonlarni bajargan bo‘lsada, dunyoning turli qit’alarida sodir bo‘layotgan
moliyaviy-iqtisodiy inqirozlar natijasida bankrotlik holatiga tushib qolmoqda.

Tijorat banklari risklarini boshqgarish usullarini takomillashtirishda
mamlakatning geografik joylashuvi, iqtisodiyotni boshqaruv tizimi, aholining
mentaliteti, jamiyatning axborotlashganligi hamda mamlakat Markaziy banki pul-
kredit siyosatining xususiyatlari muhim ahamiyatga ega. Tijorat banklarida
risklarni minimallashtirishga risk strategiyasini ishlab chiqish orqali erishiladi.
Shu magsadda 2020-yil 12-mayda O°‘zbekiston Respublikasi Prezidentining PF—
5992-sonli “2020-2025 -yillarga mo‘ljallangan O‘zbekiston Respublikasining bank
tizimini isloh qilish strategiyasi to‘g‘risida”gi Farmoni gabul qilindi. Unda
strategiya doirasida keyingi besh yillikda bank-moliya tizimini isloh qilish va
rivojlantirishning to‘rtta ustuvor yo‘nalishlari belgilangan. Mazkur yo‘nalishlarda
bank tizimiga zamonaviy yechimlarni joriy qilish, kredit portfeli va
tavakkalchiliklarni boshqgarish sifatini yaxshilash, kreditlash hajmlarining mo*“tadil

o‘sishiga amal qilish, banklarning samarali infratuzilmasini yaratish, davlat ulushi

mavjud tijorat banklarini kompleks transformatsiya qilish, bank ishining
zamonaviy standartlarini, axborot texnologiyalari va dasturiy mahsulotlarni joriy
etish, bank faoliyatida zamonaviy texnologik yechimlarni keng joriy etish kabi
asosiy vazifalar belgilangan. Shu nuqtai nazardan, O‘zbekistonda banklarda davlat
ulushini kamaytirishga garatilgan islohotlarning amalga oshirilishi bank risklarini
sifat jihatdan 1jobiy tomonga harakatlanayotganligini ko‘rsatib beradi.

Mamlakatimizda ijtimoiy yo‘naltirilgan bozor iqtisodiyotini shakllantirish
jarayonlari, tijorat banklarining barqaror faoliyat yuritishi bilan chambarchas
bog‘lig. Chunki tijorat banklari bozor infratuzilmasining muhim tarkibiy
qismlaridan biri hisoblanadi. Ularning barqarorligi davlat ahamiyatiga egadir.

Markazlashgan iqtisodiyot sharoitida barcha xo‘jalik subyektlar faoliyati
rejalashtirilgan bo‘lib, asosiy maqgsad rejani bajarishga qaratilgan, rejaning
bajarilmagan qismi zarur hollarda yuqori tashkilot yoki byudjet mablag‘lari
hisobidan qoplab berilgan. Shuning uchun bu davrda risk degan tushuncha
bo‘lmagan.

Bozor munosabatlarini tashkil qilish va olib borish butunlay boshqga
tamoyillarga tayanadi. U tezkor taraqqiyot va rivojlanish, turli o‘zgarishlar,raqobat,
innovatsiya, islohotlar va boshqalarga asoslanadi. Bunday jarayonlar bozor
munosabatlari sharoitida faoliyat ko‘rsatayotgan har bir subyektning ishiga ta’sir
qiladi.Bu, aynigsa, tijorat banklari faoliyatida yaqqol namoyon bo‘ladi. Chunki
tijorat banklari faoliyatining o°‘zi riskli bo‘lganligi uchun bozor munosabatida
yuzaga keladigan islohotlar, o‘zgarishlar, tebranishlar, inqirozlar va boshqga
holatlarni birinchi bo‘lib banklar seza boshlaydi.

Zamonaviy bank tizimini risksiz tassavur qilib bo‘lmaydi. Bankning risksiz
operatsiyasi yo‘q, uning barcha operatsiyalari risk bilan bog‘liq bo‘lib, ularning
darajasi operatsiya turiga qarab har xil bo‘lishi mumkin. Binobarin, bank
amaliyotida riskni umuman yo‘q qilib bo‘lmasada, uni oldindan ko‘ra bilish va

kamaytirish choralarini ko‘rish lozim. Har qanday iqtisodiy faoliyat foyda olishga

qaratilganidek, tijorat banklari faoliyatidan ham ko‘zlangan natija yuqori foyda
olishdan iborat. Foydaga erishish jarayoni esa doimo risk bilan bog‘liq bo‘ladi.
Shu tufayli tijorat banklari oldida turgan birinchi masala bu risk va foydalilik
o‘rtasidagi optimal darajaga erishishdir.Bu, 0‘z navabatida,bank risklarini aniglash,
o‘rganish va samarali boshqgarishni talab qiladi.

Bank faoliyatida risklar yuzaga kelishining quyidagi sabablari mavjud;

-bozorni yaxshi o‘rganmaslik;

-resurslarni jalb qilish va ularni joylashtirish sohasida ma’lumotning yetarli
emasligi;

-kreditlanadigan loyiha, obyekt va mijozlar to‘g‘risida, ularning moliyaviy
ahvoli to‘g‘risida ma’lumot va axborotlarning to‘liq emasligi;

-tarmogqlar faoliyati xususiyatining inobatga olinmasligi;

-subyektlar yoki mijozlarning ongi. Mablag‘dan foydalanish bo‘yicha bilimi.

Yugqoridagilarga asoslanib bank riski bank faoliyatini amalga oshirish
jarayonida bank mablag'larning bir qismini yo'qotish yoki daromad olmaslik
sharoitida 1jobily natijaga umid qilib, bank operatsiyalarini (depozit, kredit
investitsiya, valyuta) o‘tkazishdir degan ta’rifni keltiramiz.

Bank faoliyatining risk bilan bog'liq bo'lishi xarajatlar, zararlar va
yo‘qotishlar kabi kategoriyalarning doimiy uchrab turishi va wular bank
amaliyotining kunlik monitoringida bo‘lishini taqozo etadi. Harajatlar, zarar,
yo'qotishlar risk hisoblanmaydi. Bu tushunchalarning har biri 0‘z mohiyatiga ega.

Risk keng ma’noli, faoliyatning, jarayonlarning turli bosqichlarida uchrab
turuvchi ko‘p qirrali tushunchadir. Bank riskining mohiyati haqida ko‘pgina
mahalliy iqtisodchilar tomonidan bank tavakkalchiligi, kredit xavf-xatari, bank
xatari, yo‘qotishlar, ehtimollik, qaltislik, ikkilanish, noaniqlik kabi gqator
tushunchalar berilgan. O‘zbekiston Respublikasi Markaziy bankining me’yoriy
hujjatlarida bank riski-tavakkalchiligi bank faoliyatiga ta’sir qiluvchi iqtisodiy,
moliyaviy, 1jtimotiy, siyosly, texnologik ichki va (yoki) tashqi omillarga bog‘liq

bo‘lgan holatlar natijasida bank faoliyatiga xos bo‘lgan moliyaviy zararlar ko‘rish
va (yoki) bank likvidligi (bank o‘z majburiyatlarini vaqtida bajarish qobiliyati)ni
to‘liq yoki gisman yo‘qotish xavfining mavjudligi deb ta’rif beriladi.

Bank risklarini boshqarishni samarali tashkil etish ularni muayyan belgilari
bo‘yicha aniq guruhlarga bo‘lish bilan bog‘lig. Risklar tasnifi, har birining umumiy
tizimdagi o‘rnini belgilash ularni boshqgarishning samarali usullarini qo‘llash

imkonini beradi.

